 ՀԻՄՆԱՎՈՐՈՒՄ
«ԳՈՒՅՔԻ ԱՌՈՒՎԱՃԱՌՔԻ ՊԱՅՄԱՆԱԳՐՈՒՄ («ԳԱՊ») ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշությունը
Վերջին տարիների ընթացքում «ՔոնթուրԳլոբալ Հիդրո Կասկադ» ՓԲԸ-ի կողմից բազմաթիվ գրություններ են ուղարկվել ՀՀ տարածքային կառավարման և ենթակառուցվածքների նախարարություն ու ՀՀ հանրային ծառայությունները կարգավորող հանձնաժողով՝ առաջարկելով լրացումներ կատարել 2015թ. հունիսի 8-ին Հայաստանի Հանրապետության, «Որոտանի հիդրոէլեկտրակայանների համալիր» ՓԲԸ, «ՔոնթուրԳլոբալ Հիդրո Կասկադ» ՓԲԸ («Գնորդ» և/կամ «Ընկերություն»), «ՔոնթուրԳլոբալ Տերրա Հոլդինգս Էս-Ա-Էր-Էլ» բաժնետիրական ընկերության և «Սի-Ջի Սոլյուշնս Գլոբալ Հոլդինգ Քամփնի» ՍՊԸ ընկերությունների միջև ստորագրված Գույքի Առուվաճառքի Պայմանագրում («ԳԱՊ»)՝ փոփոխելով ԳԱՊ-ի Հավելված Ա-ն (Սակագնային ժամանակացույցը) և ՀՀ հանրային ծառայությունները կարգավորող հանձնաժողովի («ՀԾԿՀ») կողմից հաստատված և Գնորդի կողմից կատարված ուսումնասիրությունների, հետազոտությունների և նախագծային աշխատանքների գծով կապիտալ ծախսերը ամբողջությամբ ներառելու ԳԱՊ-ի սակագնային ժամանակացույցով սահմանված հզորության բազային վճարի հաշվարկում։ 
Ընկերությունը իրականացրել է մի շարք ուսումնասիրություններ, հետազոտություններ և նախագծային աշխատանքներ («հետազոտական աշխատանքներ»), որոնք սահմանված էին ԳԱՊ-ով, ՀՀ օրենսդրությամբ և հաստատվել էին ՀԾԿՀ-ի կողմից, սակայն դրանց արդյունքում չեն իրականացվել ներդրումներ կամ իրականացվել են անհամաչափ փոքր ծավալի ներդրումներ՝ ՀՀ կառավարության կամ ՀԾԿՀ-ի որոշմամբ դրանք ոչ նպատակահարմար լինելու, կամ ներդրման անհրաժեշտություն չլինելու կամ դրանք հետաձգելու պատճառով։ Վերջինս դիմել է ՀՀ տարածքային կառավարման և ենթակառուցվածքների նախարարություն այդպիսի ուսումնասիրությունների, հետազոտությունների և նախագծային աշխատանքների ծախսերը ամբողջությամբ ներառելու ԳԱՊ-ի սակագնային ժամանակացույցով սահմանված հզորության բազային վճարի հաշվարկում, բացառությամբ, երբ հետագա ներդրումը չի իրականացվել Գնորդի նախաձեռնությամբ։
Ի լրումն, ԳԱՊ-ի տրամաբանությունը կառուցված է այնպես, որ ապահովվի ՀԾԿՀ-ի կողմից ընդունված ներդրումային ծրագրերով Ընկերության կողմից կատարված բոլոր կապիտալ ծախսերի լիարժեք վերադարձ այն հաշվով, որ Ընկերությունը (Գնորդը) կարողանա չեզոքացնել ԳԱՊ համաձայն կատարված բոլոր կապիտալ ծախսերը:   
ՀՀ տարածքային կառավարման և ենթակառուցվածքների նախարարությունն ու ՀԾԿՀ-ն քննարկել են «ՔոնթուրԳլոբալ Հիդրո Կասկադ» ՓԲԸ-ի կողմից ներկայացված առաջարկությունները և եկել են համաձայնության ԳԱՊ-ում լրացումներ կատարելու վերաբերյալ, որի արդյունքում Ընկերությանը հնարավորություն կընձեռվի ապահովել ԳԱՊ-ով նախատեսված հետազոտական աշխատանքների իրականացման նպատակով կատարված կապիտալ ծախսերի ամբողջական վերադարձը:

2. Առաջարկվող կարգավորման բնույթը
Նախագծով առաջարկվում է լրացումներ կատարել 2015թ. հունիսի 8-ին Հայաստանի Հանրապետության, «Որոտանի հիդրոէլեկտրակայանների համալիր» ՓԲԸ, «ՔոնթուրԳլոբալ Հիդրո Կասկադ» ՓԲԸ, «ՔոնթուրԳլոբալ Տերրա Հոլդինգս Էս-Ա-Էր-Էլ» բաժնետիրական ընկերության և «Սի-Ջի Սոլյուշնս Գլոբալ Հոլդինգ Քամփնի» ՍՊԸ ընկերությունների միջև ստորագրված գույքի առուվաճառքի պայմանագրում՝ փոփոխելով ԳԱՊ-ի Հավելված Ա-ն (Սակագնային ժամանակացույցը), որի արդյունքում ԳԱՊ-ով, ՀՀ օրենսդրությամբ սահմանված, ՀԾԿՀ կողմից հաստատված և Գնորդի կողմից իրականացված հետազոտական աշխատանքների ուղղությամբ իրականացված կապիտալ ծախսերը ամբողջությամբ կներառվեն ԳԱՊ-ի սակագնային ժամանակացույցով սահմանված հզորության բազային վճարի հաշվարկում։ 

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը 
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 

4. Ակնկալվող արդյունքը
 «Գույքի առուվաճառքի պայմանագրում («ԳԱՊ») լրացումներ կատարելու մասին համաձայնագրին հավանություն տալու մասին» ՀՀ կառավարության որոշման նախագծի ընդունումը հնարավորություն կտա չեզոքացնել Ընկերության համար հետազոտական աշխատանքների ուղղությամբ իրականացված կապիտալ ծախսերի վերադարձման բացասական ռիսկերը, կապահովի հետագա ներդրումների իրականացումը:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Գույքի առուվաճառքի պայմանագրում («ԳԱՊ») լրացումներ կատարելու մասին համաձայնագրին հավանություն տալու մասին» ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն, պետական բյուջեի եկամուտներում և ծախսերում  փոփոխություններ չի նախատեսվում։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Գույքի առուվաճառքի պայմանագրում («ԳԱՊ») լրացումներ կատարելու մասին համաձայնագրին հավանություն տալու մասին» ՀՀ կառավարության որոշման նախագիծը բխում է «Հայաստանի Հանրապետության էներգետիկայի բնագավառի զարգացման ռազմավարական ծրագրին (մինչև 2040 թվականը), Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040 թվականը) իրագործումն ապահովող ծրագիր-ժամանակացույցին հավանություն տալու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության 2021 թվականի հունվարի 14-ի №48-Լ որոշումից։

